
O‘ZBEKISTONDA BANK 
TIZIMINI RAQAMLASHTIRISH 
TENDENSIYALARI VA 
MUAMMOLARI

Raxmanova Iroda Xasilovna 
“Biznesni rivojlantirish banki” ATB bosh mutaxassisi

ORCID:0009-0004-9359-2339

Annotatsiya. Ushbu maqolada O‘zbekiston bank tizimini raqamlashtirish jarayonlari hamda mavjud muammolari tahlil 
qilingan. So‘nggi yillarda mamlakatda bank-moliya sohasini modernizatsiya qilish, xalqaro standartlarga mos raqamli 
platformalarni joriy etish va mijozlarga qulay xizmat ko‘rsatishni ta’minlash davlat siyosatining ustuvor yo‘nalishlaridan 
biriga aylandi. Bank tizimini raqamlashtirish muammolari o‘rganilib, kadrlar salohiyatini oshirish va texnologik tengsizlikni 
bartaraf etish zarurligi ta’kidlangan.

Kalit soʻzlar: bank tizimini raqamlashtirish, moliyaviy texnologiyalar (FinTech), raqamli transformatsiya, onlayn banking, 
mobil ilovalar, axborot xavfsizligi, kiberxavfsizlik, raqamli tengsizlik, kadrlar salohiyati, moliya bozori barqarorligi.

Abstract. This article analyzes the processes of digitalization in Uzbekistan’s banking system as well as the existing 
challenges. In recent years, modernization of the banking and financial sector, the introduction of digital platforms in line 
with international standards, and ensuring customer-friendly services have become one of the priority directions of state 
policy. The study highlights the challenges of banking system digitalization, emphasizing the need to enhance human 
resource capacity and address technological inequality.

Key words: banking system digitalization, financial technologies (FinTech), digital transformation, online banking, mobile 
applications, information security, cybersecurity, digital inequality, human resource capacity, financial market stability.

Аннотация. В статье анализируются процессы цифровизации банковской системы Узбекистана, а также 
существующие проблемы. В последние годы модернизация банковско-финансовой сферы, внедрение цифровых 
платформ, соответствующих международным стандартам, и обеспечение удобного обслуживания клиентов стали 
одним из приоритетных направлений государственной политики. Изучены проблемы цифровизации банковской 
системы, подчёркнута необходимость повышения кадрового потенциала и устранения технологического 
неравенства.

Ключевые слова: цифровизация банковской системы, финансовые технологии (FinTech), цифровая 
трансформация, онлайн-банкинг, мобильные приложения, информационная безопасность, кибербезопасность, 
цифровое неравенство, кадровый потенциал, стабильность финансового рынка.

K I R I S H
So‘nggi yillarda O‘zbekiston iqtisodiyot tizimida keng ko‘lamli islohotlar amalga oshirilmoqda. Raqamli 

transformasiya jadal rivojlanisi davrida bank tizimida raqobatbardoshlik va barqaror o‘sishni ta’minlash 
uchun onlayn raqamli platformalardan foydalanish muhimligini tobora ko‘proq anglab etmoqda. O‘zbekiston 
Respublikasi Prezidentining 2020-2025-yillarga mo‘ljallangan O‘zbekiston Respublikasining bank tizimini 
isloh qilish strategiyasi to‘g‘risida”gi PF-5992-son1li Farmonida belgilab berilgan vazifalar ijrosini ta’minlash 
maqsadida xalqaro standartlarga muvofiq keladigan va moliyaviy sohaga xorijiy investitsiyalar kiritish uchun 
jozibador huquqiy muhitni yaratish masalasiga e’tibor kuchaytirilmoqda.

O‘zbekiston qonunchiligiga ilk marta raqamli bank tushunchasi 2018-yildan boshlab kiritilgan bo‘lib, 
“Banklarni ro‘yxatga olish va ular faoliyatini litsenziyalash tartibi to‘g‘risida” Nizomning birinchi bandida raqamli 
bankka quyidagicha ta’rif berilgan: “Raqamli bank — innovatsion bank texnologiyalaridan foydalangan holda 
(kassa xizmatini ko‘rsatmasdan) bank xizmatlarini masofaviy ko‘rsatuvchi bank yoki uning tarkibiy bo‘linmasi. 
Raqamli banklar tomonidan bank xizmatlarini masofaviy ko‘rsatish bankning ichki tartib qoidalariga asosan 
qonun hujjatlari talablarini inobatga olgan holda amalga oshiriladi” [5]. O‘zbekistonda ilk bor “ANOR BANK” 
AJ 2020-yil sentyabr oyidan raqamli bank sifatida birinchi onlayn xizmatlarini ishga tushirgan hamda hozirgi 
kunda bir qator zamonaviy bank xizmatlarini ko‘rsatib kelmoqda. Boston Consulting Group analitiklarining 
hisoblashlariga ko‘ra, raqamli iqtisodiyot bo‘yicha boshqa rivojlanayotgan davlatlar yetakchilardan o‘rtacha 8- 
10 yilga orqada qolgan. Ammo agarda hech qanday chora-tadbirlar ko‘rilmasa, 3-5 yildan so‘ng orqada qolish 
15-20 yilga ham yetishi mumkin. “Industriya 4.0” konseptsiyasi doirasida ushbu ko‘rsatgich milliy iqtisodiyotning 
investitsion raqobatbardoshlik reytingi ko‘rsatgichini aniqlashda asosiylaridan biri hisoblanadi.[10] Hozirgi 
kunda bank sohasi dunyo bo‘ylab raqamli qurollanish poygasiga kirishgan. 2018-yilda dunyo banklari raqamli 
banking imkoniyatlari uchun 9.7 mlrd. AQSH dollari miqdorda investitsiya kiritishni rejalashtirgan. Ko‘pchilik 
tijorat banklarida onlayn va mobil bank dasturlarini yaratish va rivojlantirish odatiy bank filiallari va ATMlarni 
ko‘paytirishdan ko‘ra muhimroq deb qaralmoqda [2]. Dunyo bo‘ylab banklar allaqachon raqamli texnologiyalarga 
investitsiyalar qanday bo‘lishi mumkinligi hamda mijozlarni jalb qilish va qoniqish hosil qilish haqida tushunib 
yetmoqda. Misol uchun Amerika banki an’anaviy bank filiallariga qaraganda ko‘proq onlayn depozitlar qabul 
qilgan. Bankning Bosh ijrochi direktori Brayn Moynihaning fikriga ko‘ra, raqamli bank xizmatlariga investitsiya 
kiritish mijozlarning ehtiyojini qondirishga yordam beradi. Darhaqiqat, “Raqamli bank” tushunchasi 2015-2020 
-yillar davomida Yevropa davlatlarida jadallik bilan rivojlangan. Raqamli banklar o‘z mijozlariga yanada qulaylik 
va foydali xizmatlarni taqdim etish maqsadida zamonaviy raqamli innovatsiyalardan keng foydalanadi. Afsus 
bilan qayd etish lozimki, jahon iqtisodiy forumi ma’lumotlariga ko‘ra mamlakatimiz bu ko‘rsatgich bo‘yicha oxirgi 
o‘rinlardan birida turadi. Moliyaviy sektorda huddi shu tufayli ro‘y berayotgan salbiy oqibatlarni yengib o‘tish 
uchun milliy iqtisodiyotda raqamli iqtisodiyotni keng ko‘lamda qo‘llashga erishish asosiy masalalardan biri bo‘lib 
hisoblanadi. Raqamli banking usullarini qo‘llash, iqtisodiy xavfsizlikni ta’minlash va mobil tizimlar rivojlanishiga 
alohida ahamiyat berish moliyaviy bozorlar va banklar rivojlanishi uchun muhim ahamiyat kasb etadi [3]. 
O‘zbekiston Respublikasi Prezidentining “O‘zbekiston Respublikasi Markaziy bankining faoliyatini tubdan 
takomillashtirish chora-tadbirlari to‘g‘risida”gi PF-5296-sonli Farmoni imzolangach, bank tizimiga chakana 
bank xizmatlariga ixtisoslashgan “raqamli” banklar va bank bo‘linmalarini tashkil etish hamda innovatsion 
bank texnologiyalaridan foydalangan holda mijozlarga xizmat ko‘rsatish sifatini yanada kengaytirish vazifasi 
yuklatilgan [5]. Shunga ko‘ra, O‘zbekistonda 2020-yilda “Anorbank” va “TBC bank”lar raqamli bank sifatida 
ro‘yxatga olindi. Bugungi kunda raqamli bank sanalmish “Anorbank” o‘z mijozlariga mobil ilovalar yoki statsionar 
kompyuterlar orqali to‘liq raqamli xizmatni taqdim etmoqda. Bu shuni anglatadiki, raqamli bank mijozi 24/7 
tizimida bank xizmatlaridan foydalanishi mumkin. Yaʼni, raqamli bank tizimida mijozga mobil dasturi, mobil 
dasturga asosan esa yuqori texnologiyali IT-infratuzilma bilan taʼmirlangan bank operatsiyalarining yuqori 
moslashuvchanligi taqdim etiladi [10]. ANORBANK mobil ilovasida mavjud imkoniyatlar: − NFC orqali Face ID 
bilan oson ro‘yxatdan o’tish − Qulay interfeys − Aqlli o‘tkazma − Kartalarni buyurtma qilish va yetkazib berish 
− Valyuta ayirboshlash operatsiyalari − Xizmatlar bo‘yicha to‘lovlar − Kreditlarni rasmiylashtirish − Omonatlarni 
ochish va boshqarish − Life ID orqali xavfsizlikni boshqarish − Kartalarni bloklash − Hisob-raqamlar va kartalar 
o‘rtasida o‘tkazmalar − Kartalar va hisob-raqamlar bo‘yicha ma’lumotnoma va ko‘chirmalar − Avtoto‘lovlar. 
ANORBANK rivojlanish strategiyasining asosi – mijozlarga yo’naltirilganlik bo‘lib, u o‘zida bir qator elementlarni 
o‘z ichiga oladi. Jumladan, sezgirlik va yordam berish istagi, yondashuvning soddaligi, odamlarga hayotda 
va biznesda bir qadam oldinda bo‘lish imkoniyatini berish, har qanday mijozga individual yondashuvni saqlab 
qolish va ma’lumotlarni qayta ishlashda xavfsizlikni ta’minlash bilan har qanday so‘rovni iloji boricha tezroq 
bajarishga yo‘nalganlik. Ushbu say harakatlar va strategiya natijasi o‘laroq 2021-yilda Anorbank quyidagi 

1	  https://lex.uz/docs/-4811025



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz642

2026-yil, yanvar. № 1-son.

natijalarga erishdi: − butun Respublikaga xizmat ko‘rsatish boshlandi; − jamoadagi xodimlar soni 850 taga 
yetdi; − mijozlar bazasi 115 000 gacha ko‘tarildi, 100 000 bank kartasi chiqazildi va depozit uchun jismoniy 
shaxslardan 350 mlrd. so‘mni jalb qilindi; − hamkorlari soni 2500 dan oshdi; − ikki yuzdan ortiq tashkilotlar 
umumiy hisobda 20 mlrd. so‘m nominalli oylik maoshlarni Anorbank orqali o‘tkazishdi; − ilovani 270 000 marta 
yuklab olindi, ilovadan har kuni faol foydalanuvchilarning soni esa 40 000 dan ko‘p.[10]

M A V Z U G A  O I D  A D A B I Y O T L A R  T A H L I L I
Bank tizimini raqamlashtirishning o‘ziga xos xususiyatlari, ulardan samarali  foydalanish  yo‘llari  hamda  

mexanizmlari bo‘yicha qator ilmiy-tadqiqot ishlari olib borilgan. Jumladan, M.V.Dubininning fikricha, bank tizimini  
raqamlashtirish  bu  an’anaviy bank xizmatlari  jarayonlarini  zamonaviy raqamli  texnologiyalar  asosida  qayta 
tashkil etish, avtomatlashtirish hamda mijozlarga tezkor, xavfsiz va  innovatsion  moliyaviy xizmatlar ko‘rsatishni 
ta’minlash jarayonidir [4].

M.Madraximov tomonidan masofaviy bank xizmatlarining bank faoliyatidagi o‘rni, ularni amalga oshirish 
kanallari hamda mazkur xizmatlarni yanada kengaytirish istiqbollariga oid ilmiy-nazariy qarashlar keng qamrovda 
tadqiq qilingan. O‘zbekiston tijorat banklari amaliyoti misolida masofaviy bank xizmatlarining rivojlanish darajasi 
mavjud statistik ma’lumotlar asosida tahlil etilgan [5].

O.Melikov tomonidan  raqamli  bank  tizimini  raqamlashtirishning  mohiyati, ularning tarkibiy qismlari va 
elementlari atroflicha yoritilgan. Shu bilan birga, bank texnologiyalariga oid xorijiy hamda mahalliy olimlarning 
ilmiy-nazariy qarashlari chuqur o‘rganilib, tahlil etilgan va muallifning shaxsiy ilmiy mulohazalari bildirilgan. 
Muallif tadqiqotida hozirgi global bank amaliyotida keng qo‘llanilayotgan bir qator zamonaviy  texnologiyalar  
–Mobile Banking, Internet  Banking, Video Teller Machine (VTM), Secure Short Messaging  Service (SSMS), 
SIM Application Toolkit, RFID Technology, Mobile Money kabi  innovatsion yechimlar alohida misol sifatida 
keltirilgan. Ularning funksional imkoniyatlari, xizmat ko‘rsatish samaradorligi, xavfsizlik jihatlari hamda mijozlar 
uchun  yaratadigan  qulayliklari  atroflicha  tahlil  qilinib, har bir  texnologiyaning  o‘ziga  xos  xususiyatlari va 
afzalliklari ilmiy asosda ochib berilgan [6].

Yuqorida o‘rganilgan jarayonlar va bildirilgan fikrlarni umumlashtirgan holda banklar faoliyatiga raqamli 
texnologiyalarni samarali qo‘llash orqali ularning  transformatsiyasini amalga oshirish, mijozlar bilan ishlash 
jarayonini soddalashtirish, vaqt va xarajatlarni tejash, bank operatsiyalarini takomillashtirish bo‘yicha hali ham 
qilinishi lozim bo‘lgan amaliy ishlar borligini taʼkidlash lozim.

T A D Q I Q O T  M E T O L O G I YA S I
Mazkur maqolaning metodologiyasida bank tizimini raqamlashtirishning bank    barqarorligiga ta’sirini 

o‘rganish uchun kompleks yondashuv, nazariy izohlash, guruhlash va qiyosiy tahlil kabi ilmiy usullar qo‘llanilgan. 
Shu bilan birga, tadqiqotning ilmiy asosini bank tizimini raqamlashtirish tendensiyalari  mamlakatimiz hamda 
xorijiy olimlar tomonidan amalga oshirilgan ilmiy izlanishlar natijalari tashkil etadi. shbu manbalar milliy va xorijiy 
ilmiy nashrlarda e’lon qilingan ilmiy maqolalar hamda tadqiqotlar bilan boyitilgan.

T A H L I L  V A  N A T I J A L A R
O‘zbekistonda bank tizimini  raqamlashtirish jarayonlari  milliy moliya  sektori  barqarorligini ta’minlash 

va global raqobat muhitida uning  samaradorligini  oshirishning  ustuvor yo‘nalishlaridan  biri sifatida  
namoyon  bo‘lmoqda.  Keyingi  yillarda  davlat  siyosatida  raqamli  iqtisodiyotga  o‘tish  jarayonlari,  
xususan,  bank-moliya  sohasini tubdan isloh qilish va zamonaviy raqamli texnologiyalarni joriy etish 
ustuvor vazifa sifatida belgilandi. Bugungi kunda tijorat banklari   faoliyatida   raqamli texnologiyalarni joriy 
etish jarayonlari aholiga ko‘rsatilayotgan moliyaviy xizmatlar sifatini yangi bosqichga olib chiqmoqda. 
Ayniqsa, mobil ilova dasturlaridan foydalanish aholining kundalik moliyaviy ehtiyojlarini tezkor  va  qulay  
tarzda qondirish imkonini bermoqda. Xususan, real vaqt rejimida  kartadan  kartaga pul o‘tkazish  (P2P) 
operatsiyalarini amalga oshirish, soliq va budjet to‘lovlarini, shuningdek, kommunal xizmatlar uchun 
hisob-kitoblarni bajarish jarayonlari sezilarli darajada soddalashgan. Jahon banki va Global Findex 
2021-ma’lumotlariga ko‘ra, rivojlanayotgan mamlakatlarda aholi orasida mobil bank ilovalaridan foydalanish 
ko‘rsatkichlari keskin oshmoqda. 2017-yilda global  miqyosda aholining 18 foizi  bank operatsiyalarini mobil 
ilova orqali amalga  oshirgan bo‘lsa, 2021-yilga kelib bu  ko‘rsatkich 39 foizga yetgan. O‘zbekiston Markaziy 
banki ma’lumotlariga ko‘ra, 2018-yilda tijorat banklari mobil ilovalaridan foydalanuvchilar soni 3 million atrofida 
bo‘lgan bo‘lsa, 2024-yil yakuniga kelib bu ko‘rsatkich 15 milliondan oshdi. 2024-yilda O‘zbekistonda bank 
operatsiyalarining qariyb 65 foizi (jumladan, P2P o‘tkazmalar, kommunal va soliq to‘lovlari) mobil ilovalar orqali 
amalga oshirilgan (1-rasm).

2018-2024-yillari O‘zbekistonda mobil banking foydalanuvchilari soni (mln)Ushbu rasmdan ko‘rinib 
turibdiki, 2018–2024 -yillar oralig‘ida  O‘zbekistonda  mobil banking xizmatlaridan foydalanuvchilar soni 
qariyb 5 barobarga oshgan. Tahlillar shuni ko‘rsatadiki, bank tizimini raqamlashtirishning asosiy tendensiyalari 
quyidagilardan iborat:

- Mobil va internet banking xizmatlarining kengayishi – aholi va tadbirkorlik subyektlarining bank xizmatlariga 
tezkor va qulay tarzda murojaat qilishi imkoniyatini yaratmoqda.

- To‘lov infratuzilmasini modernizatsiya qilish – milliy to‘lov tizimlarini yangilash va xalqaro to‘lov platformalari 
bilan integratsiya jarayonlari amalga oshirilmoqda.- Mijozlar bilan masofaviy ishlash amaliyoti – raqamli 
identifikatsiya, onlayn hisobvaraq ochish va masofadan turib kreditlash kabi xizmatlar orqali bank tizimining 
samaradorligi oshmoqda.

- Innovatsion mahsulotlarni joriy qilish – QR-kod orqali to‘lovlar, raqamli depozitlar va onlayn investitsiya 
vositalari singari yangi xizmat turlari faol rivojlanmoqda.

- Axborot xavfsizligini ta’minlashga intilish – kiberhimoya tizimlari va xalqaro standartlarga muvofiq 
xavfsizlik mexanizmlarini takomillashtirish tendensiya sifatida namoyon bo‘lmoqda.O‘zbekiston bank tizimin 
raqamlashtirish raqamli banklarni  ko‘payishiga  olib  keladi, xususan, onlayn-banking, mobil ilovalar  orqali  xizmat  
ko‘rsatish, masofaviy to‘lov platformalaridan  samarali foydalanish  imkoniyatlarini  beradi. Avtomatlashtirilgan 
hisob-kitob tizimlari esa o‘z navbatida keng  qo‘llanilishi natijasida  aholi va tadbirkorlik subyektlarining bank 
xizmatlariga bo‘lgan talabini qondirish samaradorligi sezilarli darajada oshirmoqda. 

X U L O S A  V A  T A K L I F L A R
Demak, moliyaviy xizmatlarning raqamli transformatsiyasi bank mijozlari uchun keng imkoniyatlar yaratib, 

moliyaviy faollikni oshirish uchun muhim bosqich sanalish bilan birga, mijozlarning iqtisodiy imkoniyatlarini 
kengaytirishga yordam beradi. Yaʼni, raqamli banklarning istiqbollaridan biri, bu moliyaviy tarmoqlarni 
raqamlashtirish evaziga xizmatlar tannarxi 40-60 foizgacha pasaytirilishiga erishiladi. Mijozlar bankka tashrifi, 
hujjatlarni rasmiylashtirish uchun ketadigan vaqt hamda mablag‘larini tejashiga imkon yaratadi. Bir so‘z bilan 
aytganda, tijorat banklarining transformatsiya jarayoni va raqamli bank tizimida ishlashga o‘zgarishi bu – yangi 
axborot texnologiyalarini rivojlanishi va butun dunyo bo‘ylab faol tarqalishiga javob hisoblanadi, hamda raqamli 
texnologiyalar nafaqat mahsulot va xizmatlar sifatini oshiradi, ortiqcha xarajatlarni kamaytiradi. Boshqacha 
aytadigan bo‘lsak, raqamli moliyaviy xizmatlarni rivojlantirish mamlakat bank-moliya tizimi ravnaqining muhim 
yo‘nalishi bo‘lib xizmat qiladi. Yuqoridagi raqamlar shundan darak beradiki, bank jadal rivojlanish va mijozga 
yo‘naltirilganlik tamoyili asosida taklif etayotgan sifatli xizmatlari mijozlar tomonidan keng qabul qilinmoqda va 
bank mijozlari soni kundan kunga ortib bormoqda. Bu esa mamlakatimiz bank-moliya tizimida yangi raqamli 
bank tendensiyasi boshlanganligidan darak beradi. Shu sababli hozirda an’anaviy faoliyat yuritayotgan banklar 
ham raqamli bank xizmatlarini rivojlantirishga katta e’tibor qaratishlari zamon talabiga aylanib bormoqda.

